“È  CAMBIATA  L’ ETICA !”
Il dio denaro
S’ abboffano* ’e parole,  
in cima ci sta “l’ETICA”
e intanto ’a medicina
sta diventann’... “estetica”;
sta  cagnann’ ’o  DNA,
’o carisma va in soffitta,
ma tu….. nun te preoccupa’
’o ’spidale, ormai, .... è una Ditta.
E ’o Malato ?.... è ’nu bullone !
Addà asci’ senza pietà,
conta sulo ’a produzione,
chesta è ’a “nuova sanità”.

E ’a salute ?..... è ’nu miraggio !
Quann’ ’o morbo  t’ è arrivato,
trasi**  dint’ a  ’n’ ingranaggio
addò conta….. ’o fatturato.
E ’o precario ?..... è ’nu schiavo !

Addà sulo faticà.
L’amministratore è bravo
quann’ ’o sape ricattà,

senza manc’ ’nu diritto,
senza ….. ’a maternità,
guai po’ si nun sta zitto
o tentass’ ’e  protestà.

Sta cagnann’ ’o munn’ intero,
cchiù nun conta ’a vera scienza,
chi ’o mestiere ’o sape overo
e chi fatica c’ ’a cuscienza.

Nun è  “OPERA DI DIO !”.

Chi cumann’ a chisto tavolo
certamente a pensier mio,
pare “OPERA D’ ’O DIAVOLO !”

È cagnato pure Dio,
si, facenno ’o paro e ’o sparo,
sento attuorno ’o mormorìo:
“ ’O DIO NUOVO È.....’O DENARO”.
Ma  Iddio  esiste ancora,
pecchè isso è sempe eterno
e, ormai, nun vede l’ora
’e manna’…TUTTI ALL’ INFERNO.
                






      Cecco Gambizzato, 2013
*Si riempiono la bocca di parole

** Trasi  dint’  =  entri dentro a …

